
Ezi ncwadi zokusebenzela, iRainbow Workbooks, zonyaka wokwamkela abafundi abaqalayo 
(Grade R), ziyinxalenye yendlela yobuchule yeSebe leMfundo esisiSeko yokunyusa umgangatho 
wabantwana besikolo baseMzantsi Afrika. Iziphumo zophando zibonisa ukuba kunyaka ngamnye 
abathi abantwana banikwe amathuba okwenza imisetyenzana ekhuthazayo/enika umdla phambi 
kokufunda ibanga lokuqala, baqhuba kakuhle ezifundweni zabo kwiminyaka elandelayo – yonke 
iminyaka yokufunda kumabanga aphantsi nawasesekondari. Kungoko kugxininiswa ngamandla 
ekufundeni iBanga R.

Ikharityhulamu yesiGaba esisiSeko ifuna abafundi beBanga R banikwe ithuba lokuphuhlisa 
izakhono zabo zakwangaphambili zokufunda, zokubhala nezokubala kwaye ikwakhankanya izakhono 
eziyimfuneko ukuze bafumane isiseko semfundo eluqilima ukuze kube lula ukufunda kwibanga 
lokuqala nakwangaphaya.

Iincwadi zokusebenzela zeBanga R zijolise ekuncedeni abantwana baphuhlise ezi zakhono kunye 
neengqikelelo ezingundoqo ezifunekayo ukuze babe nesiseko esisiso sokufunda. Ezi ncwadi ziqulethe 
amathuba okuba aba bantwana baphuhlise kwaye basebenzise izakhono eziya kubalungiselela 
amabanga alandelayo.

Phambi kokuba abantwana bafunde ukufunda ngokusesikweni, kufuneka bafunde indlela yokubamba 
nokutyhila incwadi kunjalonje baqonde nendlela esebenza ngayo. Kufuneka baqonde ukuzalana 
okuphakathi kwemifanekiso namagama asencwadini, baqonde nokuba amagama enziwa zizandi 
kwaye anentsingiselo. Ngokunjalo, phambi kokuba bafunde ukubhala kufuneka baphuhlise izakhono 
zabo zokusebenzisa amalungu omzimba, baziqhelise ukwakha iimilo baze bagqibele ngokukwazi 
ukubhala oonobumba. Zezi zakhono kanye eziza kuphuhliswa zezi ncwadi zokusebenzela.

Siyazi ukuba abantwana bayashiyana ngokuqonda kwaye ezi ncwadi zenza ukuba ootitshala 
bakwazi ukusebenza ngesantya somfundi ngamnye baze babuye umva okanye baye phambili xa 
kuyimfuneko ngokwenkqubela yomfundi ngamnye. Imisebenzi ekhoyo iya kunceda ootitshala bakwazi 
ukuphawula ubunzima obufunyanwa ngabafundi ekufundeni kwabo ukuze baziqwalasele ezo meko 
phambi kokuba umntwana aqale isikolo ngokusesikweni.

Ezi ncwadi zokusebenzela zihlanganisa ukufundwa kolwimi, izibalo kunye nezakhono zobomi 
ngemixholo engama-20, zisebenzisa iindlela ezonwabisayo nezisebenzisayo ukuze zibe nokutsala 
umdla womfundi. Siyathemba ukuba abafundi benu baya kukonwabela ukwenza imisetyenzana 
ekwezi ncwadi zokusebenzela njengokuba beya bekhula kwaye befunda, nokuba nawe njengotitshala 
wabo uya kwabelana nabo kolu yolo.

UGqir. Reginah Mhaule, 
uSekela Mphathiswa 
wemfundo esisiSeko

UNksk. Angie Motshekga, 
uMphathiswa wemfundo 

esisiSeko

Khetha, uthethe ngokuthandayo.

          Cinezela ulandele okuhambelanayo.

Nceda umhlobo afike kujingi ngokusika iintolo ezibonisa indlela.

Izilwanyana ezenziwe ngerolo yephepha langasese:
Khangela iirolo zamaphepha angasese ezingenanto. 
Sika iziqwenga eziziingxande uze uzincamathelise kwezi rolo
ukuze zigqume iityhubhu. Sika ke ngoku iintloko uzincamathelise 
kumphezulu weerolo. Sebenzisa izincamathelisi zezilwanyana 
uze uncamathelise iimbuso ezintlokweni ngokuthanda kwakho. 
Ncamathelisa iingalo, imilenze nomsila wesilwanyana ngasinye kwezi 
rolo. Ukuba uyathanda ungazizobela ezakho izilwanyana.

Umdlalo wokukhumbula:
Sika amakhasi kwimigca echokoziweyo emnyama. 
Tshofa amakhasi uze uwabeke phezu kwetafile ubuso bujonge
phantsi. Phequla amakhasi amabini ngexesha. Ukuba ayafana
ungawabeka ecaleni. Khangela ukuba ngubani oza kugqiba
kuqala ukuwabeka ecaleni onke. Sebenzisa amakhasi akho 
okukhumbula uze udlale usinepi nomhlobo wakho.

Iiphazile zamanani:
Sika kwimigca echokoziweyo ukuze wenze
amakhadi amanani afanayo. Wakugqiba
tshatisa imifanekiso kunye namanani
achanekileyo, okanye nenani elichanekileyo
lamachokoza. Ungasebenzisa iimilo
zikuncede.

Oopopayi beminwe:
Khetha isilwanyana sibe sinye uze ubhale
unobumba wokuqala wegama lakho kwisikipa saso. 
Bhala ke ngoku oonobumba bokuqala bamagama 
abahlobo bakho abane kwezinye izikipa.

unobumba wokuqala wegama lakho kwisikipa saso. 
Bhala ke ngoku oonobumba bokuqala bamagama 
abahlobo bakho abane kwezinye izikipa.

Sika iphepha kule migca ichokoziweyo uze ulincamathelise 
kuqweqwe lwangasemva ukuze wenze ipokotho.
Gcina imisiko yakho kule pokotho ukuze ingalahleki.

